Proxecto
orzamenios
2017

A PERSPECTIVA DE XENERO
NO ANTEPROXECTO DE LEI DE
ORZAMENTOS PARA O ANO 2017

Informe de Impacto de Xénero







I 2 XUNTA
Orzamenios % ¢ DE GALICIA

II. APERSPECTIVA DE XENERO NO ANTEPROXECTO DE LEI
DE ORZAMENTOS PARA O ANO 2017

O orzamento pode definirse como o instrumento a través do cal se concreta a canti-
dade de recursos disponibles para levar a cabo os obxectivos das distintas administracions
pUblicas. Nel aparecen recollidas cuantitativamente as prioridades de gasto, asi como os
ingresos, e permite concretar o desenvolvemento das actuacions por areas tematicas (sa-
nidade, educacion, infraestruturas, politica social, agricultura e pesca, etc).

Os orzamentos vehen sendo asumidos de xeito habitual como neutrais ao xénero
por canto se desehan e elaboran co obxectivo de que “afecten” a toda a sociedade dun
xeito equitativo, e polo tanto, ignorando as diferenzas sociais nos roles, as responsabilida-
des e as capacidades entre mulleres e homes

Sen embargo, dado que os homes e as mulleres continlan a ter diferentes roles
sociais e econdbmicos, e que xeralmente isto implica un menor acceso aos recursos para
as segundas, un orzamento supostamente neutral ao xénero, acaba sendo un orzamento
indiferente a estas diferenzas e, polo tanto, inxusto.

Neste sentido, unha andlise do orzamento con enfoque de xénero consiste en de-
terminar se este integra os temas de xénero en todas as politicas, plans e programas, ou
se polo contrario, debido a unha suposta neutralidade de xénero, non se consideran os
dereitos e necesidades especificas e diferentes das mulleres.

Un orzamento sensible ao xénero debe ter en conta tanto as necesidades basicas
tendentes a aliviar as desigualdades de xénero a corto prazo, como consecuencia da discri-
minacion existente cara as mulleres e a repeticion de roles tradicionalmente masculinos e
femininos, como as necesidades estratéxicas, tendentes a modificar as relacions de xénero
no ambito social, o que resulta fundamental para alcanzar unha igualdade real entre sexos.

A orde do 6 de xuho de 2016 pola que se ditan instrucions para a elaboracion dos
orzamentos xerais da Comunidade Autbnoma de Galicia para o ano 2017 (DOG nim.
[l do 13/06/2016), recolle como un dos eixos dos orzamentos "a mellora da cohesion
social, o benestar e a calidade de vida, facendo especial fincapé nos colectivos mais afec-
tados pola crise econémica e a consecucidon dunha sociedade mais xusta que garanta a
igualdade de oportunidades’.

Por outra banda, tamén recolle no seu artigo 5.Un que na elaboracion dos orza-
mentos participard unha Comision de analise e avaliacion dos obxectivos dos programas
de gasto, que sera un grupo de traballo encargado de avaliar os obxectivos estratéxicos
e operativos asignados aos distintos programas de gasto, asi como a coherencia dos in-
dicadores de produtividade asignados a cada partida orzamentaria, prestando especial
atencion aos obxectivos transversais e aos principios horizontais do Plan Estratéxico de
Galicia 2015-2020.

Establece ademais que se constituira unha comision por cada seccion e que de todas
elas formara parte a secretaria xeral da Igualdade ou a persoa en quen delegue. Indica
tamén dito artigo que no seo desas comisidns constituirase unha subcomision de anélise
de xénero que analizara o impacto dos diferentes programas de gasto na erradicacion das
brechas de xénero detectadas.

E no artigo 6, indicase que a Secretaria Xeral de Igualdade, en colaboracion coa
Direccion Xeral de Planificacion e Orzamentos e do Instituto Galego de Estatistica (IGE),
elaborard un informe que permita cohecer a situacion diferencial de mulleres e homes en
relacion cos distintos ambitos prioritarios de intervencion e a andlise do impacto de xéne-
ro dos diferentes programas de gasto.

Por todo isto, traballase co obxectivo de incorporar de xeito transversal a igualdade
de xénero nas fases de elaboracion, execucion e liquidacion do orzamento, creando unha
cultura de elaboracion orzamentaria na que, de xeito paulatino, cada centro xestor sexa
consciente da pertinencia de xénero e do potencial efecto dos seus programas de gasto
na consecucion da igualdade entre mulleres e homes.

